
Na Muca Saibhre
Carachtair
Mac (Daidí Mac Tíre)

Macsaí (Mamaí Mac Tíre)

Conn (Mac tíre óg, gasúr a shíleann a mhór de fein)

Milsí (Mac Tíre óg, cailín, bómánta)

Damuc (Daidí Muc)

Mamuc (Mamaí Muc)

Gríscín (muc óg, gasúr, bómánta)

Lispín (muc óg eile, gasúr)

Clistín (muc óg eile, cailín, cliste)
(Mac- Daidí mac tíre agus tá sé ag caint lena bhean chéile, Macsaí, sa teach s’acu.)

Mac:  
Beidh comharsana nua againn roimh i bhfad, a stór. Chuala mise go bhfuil siad iontach saibhir. B’fhéidir go dtiocfadh leo airgead a thabhairt dúinne! (ag caochadh súile léi).
Macsaí: Ó, a stór! Nach tú atá dalba! (ag gáire) Ach, nuair a ghoidfidh (casachtach) ... nuair a thiocfaidh tú ar an airgead seo, ná déan dearmad gur mhaith liomsa muince óir agus cóta fionnaidh. 

Mac: Agus BMW domsa – ó ní thig liom fanacht! (ag cuimilt a lámh)

(Cnag ar an doras – osclaíonn Macsaí é agus tá an teaghlach úr ann – na Muca)
Mamuc (Mamaí – srón san aer aici): Ó, Dia daoibh. Is muidne na comharsana nua. 

Mac: (ag cogarnach le Macsaí): Is muca iad!

Macsaí (ag cogarnach ar ais): Ná déan dearmad ar do BMW! (os ard) Fáilte romhaibh go dtí an choill. Ar mhaith libh teacht isteach?

Damuc: (an fear chéile muc ag cogarnach le Mamuc) Is mic tíre iad!

Mamuc: (á bhrú le huillinn) Ná náirigh mé os comhair na gcomharsan nua. (os ard) Ó, go raibh maith agaibh. Seo m’fhear chéile, Damuc, agus mo pháistí, Gríscín, Lispín agus Clistín. 

Clistín: (an cailín): (ardnósach agus í ag cur smididh uirthi féin) Ó, amharc ar an tolg gránna sin. Tá sé  “so” an bhliain seo chaite. 

Gríscín: (gasúr bómánta): Ach, tá an ceann s’againne níos measa . 

Lispín: (cuireann sé a lámh ar a bhéal ) Bí ciúin, a bhómáin!

Mamuc: Ó, páistí na laethanta seo. 

(Tagann páistí na mac tíre isteach.)
Macsaí: Seo ár bpáistí féin, Conn (gasúr a bhfuil barúil mhór aige de féin), agus Milsí (cailín bómánta)
Conn:  Dia daoibh (ag cíoradh a chuid gruaige)
Milsí: An iadsan an dinnéar, a Mhamaí?

Macsaí: Ó, tá tú iontach greannmhar, ha ha, ha, a Mhilsí.

Milsí: Nach n-itheann Mic Tíre muca?

Mac: Gabh agus déan d’obair bhaile i do sheomra. 

Milsí: Ach is é seo an Satharn. 

Mac: Gabh! (á brú amach ón ardán)
Milsí: Ach, tá am dinnéir ann agus tá ocras orm. 

Mamuc: Ó bhuel, tá a lán boscaí le sórtáil againn. Tá fhios agat, ag aistriú tí! Caithfimid imeacht anois – Slán!

Griscín: Ach, níl muid ach i ndiaidh teacht isteach, a Mhamaí.

Damuc: Imigh leat! Tá SpongeBob ar siúl ar an teilifís anois. 

Griscín: Nach bhfuil sé róluath gó fóill?

Damuc : (á bhrú amach ar an doras) Níl, tá clár speisialta ann anocht.

Griscín: (ag imeacht) Ó, go hiontach (Imíonn Gríscín, Lispín agus Clistín. Fágtar Clistín agus Mamuc ar thaobh an ardáin - tá siad taobh amuigh de theach na mac tíre faoin am seo)
Clistín (cailín cliste): A Mhamaí, cad chuige a gcaithfidh tú labhairt mar a bheadh banríon ionat?

Mamuc : Bhuel, is mise banríon an teaghlaigh seo (Déanann sí gáire beag. Tugann Clistín drochamharc di). Cad chuige a gcuireann tú ceisteanna bómánta mar sin? (Imíonn sí ón ardán is leanann Clistín í ag croitheadh a cloiginn)
Mac:  (Déanann sé cinnte de go bhfuil na muca ar shiúl) Anois, déanaigí réidh don oíche anocht. 

Macsaí : Na déanaigí dearmad bhur Weetabix a ithe le bheith láidir, mar tá muid le hairgead na muc a ghoid anocht.

(Imíonn siad den ardán le déanamh réidh. Tagann na muca ar an ardán agus luíonn siad síos ar mhálaí codlata. Tosaíonn an ceol slítheánta agus tagann na mic tíre isteach ar na barraicíní, cochall agus masc ar gach duine acu. Tá bróga tí móra amaideacha ar Mhilsí)
Mac : Bí cinnte go n-amharcann sibh i ngach uile chófra.

 (Titeann Milsí thar Ghríscín a fhaigheann greim ar cheann de na bróga tí) 
Milsí: Bhá-á!

Conn (ag cogarnach): Ssshhh! Bí cúramach a Mhilsí.

(Déanann Milsí iarracht cic a thabhairt do Ghríscín. Beireann Conn greim ar a cos)
Conn: A Mhilsí! Ná déan sin. 

Milsí: Ach, mo bhróg tí! (Déanann sí iarracht í a bhaint as lámha Ghríscín) 
Gríscín: (ina chodladh) A Theidí (ag tarraingt na bróige tí ar ais in aice lena aghaidh) Tá drochbholadh ort. 

Mac: Stadaigí den chaint, nó músclóidh sibh na muca.

Damuc: Iuc! (casachtach) Tosaíonn Lispín a mhúscailt. 
Macsaí: Ó Ó ! Tá sé rómhall! Tá siad múscailte!

Mac: Rithigí - gach duine!

(mím le ceol reatha – mic tíre ag rith thart agus ag dul i bhfolach)
Gríscín: Cad é a bhí ann?

Clistín: Amharc, a Dhaidí, bróg tí Mhilsí atá ann.

Gríscín:  Bhí na mic tíre anseo lenár gcuid airgid a ghoid. Is gadaithe iad.

Clistín: Ach, níl airgead ar bith againn.

Mamuc : Ó a Dhia, tá gadaithe mar chomharsana againn.

Clistín: Tá an locht uilig ortsa. Tá tú ag dul thart ag cur i gcéill gur banríon thú agus á rá le gach duine go bhfuil muid saibhir nuair nach bhfuil muid.

Mamuc: Ní raibh mé ach ag tabhairt aire don teaghlach. Bhí mé go díreach ag iarraidh teach deas a bheith againn agus bualadh le daoine níos fearr. Ó mo  néaróga. Ní thig liom cur suas leis an strus seo. (Titeann mamaí i laige ar Ghríscín)
Na Páistí: Ní arís!

Mac: (gobann sé a chloigeann amach ar thaobh an ardáin – tá sé ag cúléisteacht) Níl airgead ar bith acu!

Milsí: (Siúlann sí amach agus tarraingíonn Mac síos í) An bhfuil muid go fóill le hiad a ithe a Dhaidí?

Conn: (gobann sé a chloigeann amach fosta)  Yeah, a Dhaidí, lig dúinn iad a ithe mar níl airgead ar bith acu. 
(Cluineann Clistín muc seo uilig)
Clistín: Mm, a Dhaidí. Amharc! (ag síneadh méire i dtreo na mac tíre)
Damuc: Maith go leor. Sílim go mbeidh troid againn leis na mic tíre seo! (Amharcann Clistín suas ar an spéir agus imíonn sí amach ag taobh an ardáin)
Clistín: Fan bomaite. Tá dhá fhocal agam le rá. Bróg tí! Tabhair dom mo bhróg tí!

Lispín: [Ag bagairt le bata ar na mic tíre] Goitse agus faigh é!

Milsí: Ceart go leor. Gheobhaidh Conn é dom. 

Mamuc: (go fóill ina luí ar an talamh) Mmm haileo! An bhfuil duine ar bith ag dul a chuidiú liom? 

(ceol: Bíonn troid ann idir na muca agus na mic tíre – le bataí mar chlaimhte ag Gríscín atá eaglach agus bómánta agus Conn atá róbhuartha faoina chuid gruaige; le gunnaí ag Milsí a bhíonn ag díriú san áit chontráilte agus ag Lispín atá róbhuartha faoina hingne agus a smideadh – déanann sí iarracht Conn a mhealladh; agus tá buamaí ag Mac agus Macsaí. Ansin, ritheann na mic tíre isteach i dteach na muc)
Milsí: An bhfuil siad marbh a Mhamaí?

Macsaí: Tá, a Mhilsí. 

(Tagann Clistín ar ais ar an ardán le clóca bán uirthi. Tá eagla ar an dá theaghlach is ritheann na mic tíre ar shiúl ach titeann Macsaí i laige. Déanann na muca iarracht a Mamaí a iompar ar shiúl. Ansin baineann Clistín an clóca di féin. 
Clistín: (ag caint leis an lucht féachana) Ach, nár dheas é dá dtiocfadh leat do theaghlach féin a roghnú.
Aingeal Nic an tSábhaisigh, Bunscoil Mhuire agus Phádraig


